
				এই পাতাটির মুদ্রণ সংশোধন করা প্রয়োজন। 
116 বাংলাদেশের স্বাধীনতা যুদ্ধ দলিলপত্র : সপ্তম খণ্ড
শিরোনাম সূত্র তারিখ ৫৩। নিরাপত্তা পরিষদের মধ্যস্থতা কমিটি দৈনিক পাকিস্তান ১৯ আগষ্ট, ১৯৭১
পাকিস্তানের প্রস্তাবঃ নিরাপত্তা পরিষদের মধ্যস্থতা কমিটি গঠনের আহবান
ইসলামাবাদ, ১৭ আগষ্ট (এ পি পি)- ভারত ও পাকিস্তানের উত্তেজনাপূর্ণ এলাকাগুলো সফর করে
মধ্যস্থতা কমিটি গঠনের জন্য পাকিস্তান প্রস্তাব করেছে।
আজ এখানে এক সরকারী বিবৃতিতে জানানো হয় যে, নিরাপত্তা পরিষদের চলতি মাসের প্রেসিডেন্ট ইটালীর রাষ্ট্রদূত মিঃ ভিনসির নিকট গত ১১ই আগষ্ট প্রদত্ত এক চিঠিতে জাতিসংঘে নিযুক্ত পাকিস্তানের স্থায়ী প্রতিনিধি জনাব আগা শাহী উপরোক্ত প্রস্তাব করেন।
প্রস্তাবে উক্ত প্রতিনিধিদলের পাকিস্তান ও ভারত বিশেষ করে উভয় দেশের উত্তেজনাপূর্ণ এলাকাগুলো সফরের প্রস্তাব করা হয়।
চিঠিতে বলা হয় যে, পাকিস্তান সরকার তার অভ্যন্তরীণ বিষয়ে কোন প্রকার হস্তক্ষেপ বরদাস্ত করবে না। তবে ভারত যাতে সৌহার্দ ও শান্তির পথে অগ্রসর হয় তার উদ্দেশ্যে ভারতকে পরামর্শ দেওয়ার জন্য চিঠিতে পাকিস্তান ও ভারত উভয়ের প্রতি বন্ধুভাবাপন্ন রাষ্ট্রগুলোর প্রতি আবেদন জানানো হয়।
চিঠিতে উল্লেখ করা হয় যে, পাকিস্তানের প্রেসিডেন্ট যে কোন স্থানে যে কোন সময় ভারতের প্রধানমন্ত্রীর সঙ্গে সাক্ষাৎ করার প্রস্তাব করেছেন। কিন্তু এটা দূর্ভাগ্যজনক যে উক্ত প্রস্তাব প্রত্যাখ্যান করা হয়েছে।
চিঠিতে আরো বলা হয় যে, পাকিস্তান ও ভারতের মধ্যে কতিপয় প্রশ্নে বিরোধ বহুদিন যাবৎ অমীমাংসিত থাকায় উভয় দেশের মধ্যে সম্পর্ক খারাপ হয়ে পড়ে। বর্তমান পরিস্থিতিতে সম্পর্কের এতদূর অবনতি হয়েছে যাতে এমন একটি সংঘর্ষের আশংকা দেখা দিয়েছে যা হয়ত এই এলাকার মধ্যে সীমাবদ্ধ থাকবে না।
চিঠিতে বলা হয় যে, পাকিস্তানের পক্ষ থেকে পরিস্থিতির উন্নয়নের জন্য চেষ্টা চালানো হয়েছে এবং বাস্তচু্যত ব্যক্তিদের প্রত্যাবর্তনের জন্য সম্ভাব্য সবরকম ব্যবস্থা গ্রহণ করা হয়েছে।

				 এই পাতা শেষ সম্পাদিত হয়েছে ১৭:৫২টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

